
  شريف طه يونس


  
  السلام عليكم ورحمة الله وبركاته بسم الله والحمد لله والصلاة والسلام على رسول الله صلى الله عليه وسلم اه ان شاء الله نستأنف السلسلة دي اللي عنوانها ايه بقى تمام احنا عايزينكم ايه
  -
    
      00:00:00
    
  



  رجالة خلاص احنا مش رجالة لأ انتم احسن رجالة بس احنا عايزينكم اه رجالة عند الله ماشي؟ مش عايزينكم ذكور لان احنا قلنا على مستوى الابدان فيه ذكر وفي انثى. خلاص
  -
    
      00:00:21
    
  



  انما بقى الرجولة هتبقى على مستوى ايه؟ الايمان هتبقى على مستوى الايه؟ الايمان. فالرجولة تبقى على مستوى الايمان اللي هو المؤمن الايمان الذي يريده الله الذي يحبه ربنا ويرضاه هيبقى ايه
  -
    
      00:00:36
    
  



  راجل عند مين؟ وده الاهم. لذلك قال الله من المؤمنين رجاء طيب من المؤمنين رجال عندهم شنب وعندهم دقن وطوال ولا تخان ولا رفيعين؟ لأ ما لهم عندهم صفات صدقوا ما عاهدوا الله عليه فمنهم من قضى نحبه ومنهم من ينتظر وما بدلوا
  -
    
      00:00:57
    
  



  يعني هم لما كانوا يعاهدوا ربنا بعهد كانوا ايه هي دي بقى الرجولة صدقوا ما عاهدوا الله عليه. فمنهم من قضى نحبه يعني وفى بعهده او فارق الحياة ومنهم من ينتظر وما بدلوا ايه؟ يعني ايه دي بقى
  -
    
      00:01:19
    
  



  قول يا محمد  ما عملوش حاجة وحشة يعني قصدك اه لا هم بدلوا تبديلة يعني هم في حاجة حلوة عملوها. ها  ام اه انا بدلت يعني ايه يا شباب؟ غيرت. هم ما بدلوش يعني عملوا ايه
  -
    
      00:01:36
    
  



  سابتين. اه اه سابت. خد بالك؟ مش اللي هو ايه مش نص راجل انا خلاص خدت قرار هصلي يقوم يصلي ويقوم ما يصليش. يصلي شوية ويبطل. خلاص بطلنا اغاني. مش هتسمع اغاني تاني
  -
    
      00:02:00
    
  



  وبعد يومين طب ايه الفرق بقى وبين اخوك اللي هو بيرضع كده كده مش فرق يبقى الرجالة فيهم صفة مهمة جدا انهم ايه وما بدلوا يعني ايه؟ عندهم ثبات. طيب
  -
    
      00:02:18
    
  



  الثبات ده يعني مسلا انت مامتك تقول لك حبيبي انا نفسي تكون ملتزم. باباك يقول لك نفسي تكون ملتزم سيبك من كلمة ملتزم. اللي اهم من كلمة ملتزم انك تبقى مستقيم
  -
    
      00:02:34
    
  



  تبقى ايه  المستقيم ده بتاع الرياضة يعني بتاع الحساب لأ مستقيم يعني عندك صفتين عندك صفتين. الصفة الاولى الاقامة والتانية الادانة الاقامة والادانة. يعني ايه يعني اقامة مراد الله في نفسك
  -
    
      00:02:47
    
  



  والمداومة على الكلام ده تاني يا شباب ها استقامة يعني ايه استقامة يعني ايه الاقامة والايه والادانة انك تقيم على الكلام ده وتدوم عليه. ماشي؟ انت تدومك عليه ده الاستقامة. ولزلك انت بتقول اهدنا الصراط الايه؟ المستقيم
  -
    
      00:03:08
    
  



  يعني اهدنا الصراط اللي هي مستقيمة لأ مش بس كده انا عايز ابقى انا انسان مستقيم فمن يمشي مكبا على وجهه اهدى اما يمشي سويا ها على صراط ايه؟ مستقيم
  -
    
      00:03:34
    
  



  طيب يبقى الاستقامة هي الاقامة والايه والادانة للرجولة. الرجولة وما بدلوا تبديلا. اللي بيبدل مش راجل اللي ما يدومش على مبدأه ما يثبتش عليه مش راجل. عند ربنا مش راجل
  -
    
      00:03:52
    
  



  الراجل ده لما لما يوعد ربنا وعد انت حتى احنا عندنا في العرف كده لو انت قلت لباباك يا بابا خلاص الكلام ده مش هعمله تاني كلمة مني وجيت وجيت غيرت كلامك. هيقولها لك يا راجل
  -
    
      00:04:10
    
  



  احنا ما بنقدرش نخلف وعودنا مع الناس. الباب اولى ما نخلفش وعودنا مع مين مع الله. طيب طيب يبقى السلسلة دي اسمها رجال مش احنا عايزين رجالة. طب رجالة على مستوى الابدان ولا الايمان؟ الايمان. الابدان براحتك. اعمل ترابيس ومجانص واعمل ايه ورح
  -
    
      00:04:25
    
  



  جيم واعمل اللي انت عايز تعمله كل ده في النهاية زي ما قال سيدنا النبي صلى الله عليه وسلم ان الرجل ماشي؟ يؤتى به. رجل بقى سمين فلا يزن عند الله جناح بعوضة
  -
    
      00:04:45
    
  



  وقدم سيدنا عبد الله ابن مسعود في الميزان اثقل عند الله من جبل ايه احد والنبي صلى الله عليه وسلم تلى فلا نقيم لهم يوم القيامة وزن طب احنا بالنسبة لنا فكرة الجسم انت جسمك ايه ولا مش عارف ايه ولا انت كزا. ليه بقى؟ اصل انتم آآ البلوغ لما بييجي البلوغ لما بتقربوا من البلوغ. احنا
  -
    
      00:04:58
    
  



  نسميها عندنا في الطب يعني ما قبل البلوغ والبلوغ بعد البلوغ. المرحلة اللي انتم فيها بتبدأ اهتماماتكم تروح لجسمكم ده عادي طبيعي ما فيش مشكلة يعني تقريبا كنت بتستحمى مرة كل خمسين سنة
  -
    
      00:05:20
    
  



  بقيت بتستحمى كل يوم وبعدين بقى تاخد بالك من شعرك والجل الكريم والمراية وتقعد تعمل كده تشوف نفسك تمام انا وطبعا بقى بقيت ايه محط انزار بقى يعني انت مستني بقى تمشي وتمشي في الشارع بقى
  -
    
      00:05:36
    
  



  حاسس ان ايه كل البنات بتحبك ماشي في الشارع بقى انت عامل لي ماشي كده وحاسس ان انت وبعدين تيجي تبص تقعد تعدل في الشعراية دي عش باقي حياتك وتقعد تكوي البتاع وتعمل
  -
    
      00:05:55
    
  



  خد بالك من جسمك لأ انا كده ما عنديش اه عضلات. انا عايز اروح عايز اروح جيم. انا عايز اعمل. بتبدأ تهتم بايه بجسمك وده طبيعي ما فيش مشكلة يعني احنا دايما عندنا مبدأ كده بنقول هو مهم قوي في الشريعة السماح بالمتاح من المباح
  -
    
      00:06:07
    
  



  العادل اللي ربنا اباحه ما فيش مشكلة منه. بس اهم حاجة ما نتخطاش به الايه الحدود واضح يعني عادي يا سيدي انت عايز تعمل شعارك اعمل شهر براحتك خالص عايز تحط جيل حط جل
  -
    
      00:06:23
    
  



  انا حاطط جل عايز تحط مش عارف ايه حط مش مشكلة بس الفكرة كلها آآ ان انت ما تسرفش لدرجة ان ايه حاجة بزيادة قوي ان يبقى عقلك في شعرك
  -
    
      00:06:38
    
  



  اه والله دماغك في البتاعة اللي انت لابسها لأ ما فيش مشكلة ان ده ان الله جميل يحب الجمال. ما فيش مشكلة انك تبقى كويس ومهتم بشكلك وعادي خالص بس مهتم بشكلك عشان انت تحب تكون كويس
  -
    
      00:06:54
    
  



  مش عشان حد يقول عليك كويس النضافة الزاتية مش اللي هو مسلا لو انت قاعد في البيت ما هتخرجش امك تبقى كأنها شايفة ايه؟ عفريت بس لما طول شعرك ولا انا مش عارف ايه يا اتسرح انا ماما مش خارج النهاردة. طب يا عم زرع
  -
    
      00:07:09
    
  



  انت تحب تبقى جميلة عشان ايه؟ عشان ربنا جميل يحب الجمال. عشان انت تحب تبقى نضيف وجميل مش عشان حد يقول عليك ايه كويس مفهوم؟ يعني انا يعني وانا خارج برة ما اضفش؟ لا عادي انضف ما فيش مشكلة. بس برضه ايه المشكلة ان انت تبقى في نفسك؟ عشان نفسك حابب تبقى كده
  -
    
      00:07:27
    
  



  طيب فليه بقى انا اتكلمت المرة اللي فاتت في الابدان والايمان وليه اتكلمت على الرجولة؟ عشان انتم في المرحلة دي بتبدأ اهتمامتكم تروح ناحية ايه؟ جسمكم وده طبيعي ما فيش مشكلة منه. بس اهم حاجة ما يزدش عن الحد
  -
    
      00:07:48
    
  



  المشكلة بقى توابع مروحك ناحية جسمك طيب المفروض المفروض انت بتقول انا بقيت راجل  بقيت راجل مش عايز حد يقعد يقول لي رايح فين وجاي منين وانا بقى لي رأي وبقى. طب حلو اوي انا موافق انت بقيت راجل
  -
    
      00:08:04
    
  



  خدوا الرجولة على بعضها من الشباب ما تاخدش من الرجولة حتة وتسيب ايه يعني راجل تبقى مسلا راجل في كلمتك فتقول له يا بابا السنة دي هتشوفني في المزاكرة عاملة ازاي. تبقى راجل
  -
    
      00:08:25
    
  



  ما يشوفكش مقضيها تقول لوالدتك لا لا يا امي اوعدك انتزم في الصلاة تبقى راجل ولا احنا هناخد من الرجولة اللي على مزاجنا ونسيب اللي على مزاجنا تبقى راجل بجد ما تبقاش راجل يعني نص ونص. راجل على هواك. راجل
  -
    
      00:08:41
    
  



  بصوا تعرفوا يا شباب اصلا اصلا كلمة راجل دي راجل المادة دي الراء والجيم واللام. العرب كانوا بيستعملوها في ايه في قوة التحمل في المسئولية يعني اللي بيحصل من الشباب النهاردة او اللي بيحصل منكم دقات الندالة اللي بتحصل منكم دي
  -
    
      00:09:01
    
  



  دي مش رجولة اه اجيال لو ما اتربتش صح على الدين مش هتبقى رجالة. الراجل ده يعني مسلا امك تحس ان فعلا في حد بيحميها مش تيجي مسلا محتاجة حاجة بالليل وتقول لك حبيبي ممكن تنزل تجيب لي من السوبر ماركت. روحوا انتم يا ماما. انت مش راجل
  -
    
      00:09:24
    
  



  انت راجل يعني تخاف على امك يعني تخاف على عرضك عن اختك دي عرضك مش تقعد تتخانق معه على بيتخانق معه على مش عارف بابجي معلش خلاص آآ تقعد تتخانق معه على الحوارات دي. لا يعني راجل يعني راجل
  -
    
      00:09:46
    
  



  يعني انت انت تغار على عرضك راجل يعني امك تحس فعلا ان انت لأ يعتمد عليها ان انت فعلا كانسان كانسان والدك لما يغيب يقول لك انت مكاني مش تروح تتخانق مع اخواتك وتضرب ده وتعمل ده وتعمل لي فيها مش عارف ايه ولا ولا مسلا يسأل عليك آآ اه انت كنت فين؟ لا اصل انا رحت
  -
    
      00:10:05
    
  



  كنت بلعب مع اصحابي آآ سهرت مع صحابي مش عارف فين. ده مش راجل كده فلما نيجي نقول رجولة تاخد الرجولة على ايه على بعضها. انا ما عنديش مشكلة انك تاخد الرجولة
  -
    
      00:10:31
    
  



  تاخد الرجولة على بعضها انك تبقى فعلا راجل  اه اللي ما هترضاهوش على امك واختك ما ترضهوش على واحدة تانية  اساس دي ان شاء الله هنقف معها وقفة بازن الله
  -
    
      00:10:44
    
  



  مم بس ده برضو رجولة. مش الرجولة ان انت تايه ان يصاحبك يبقى بتعاكس اخته ولا عمك بتعاكس بنته ولا واحد جاركم بيحبك وبيثق فيك بتشغل بنته تبقى راجل راجل
  -
    
      00:11:04
    
  



  راجل يعني امين راجل هنتحمل المسئولية راجل يعني تقدر تحمل نفسك تحمل نفسك على الصح يبقى انت نفسك من جواك عايزة حاجة تقول لأ من الاخر يا شباب قلنا في انسان ايمان وانسان ابداه. الرجولة مرتبطة ارتباط اساسي بانسان الايه؟ الايمان. الايمان. المفروض انسان الايمان ده يبقى الملك
  -
    
      00:11:27
    
  



  والبدن ده بالنسبة له عبارة عن ايه؟ الجنود بتاعته الجنود هو اللي يعمل فيها ايه يقول لها اتحركي يمين اقفي شمال. ما تروحيش هنا فاللحزة اللي انت اللي انت بدنك فيها ده
  -
    
      00:11:56
    
  



  هو اللي يحركك تبقى بتجري ورا شهواتك بتجري ورا ملزاتك عشان خاطر لقمة او اكلة حلوة بتحبها تعمل حاجة ما تليقش بك فانت مش راجل يبقى انت كده بقيت عبد. انت مش حر
  -
    
      00:12:13
    
  



  الحرية الحقيقية هي قدرتك انت ان تتحكم في نفسك مش هقول لك بس بالنسبة يعني انتم لازم تتربوا كده. لان هتكبروا وتبقوا كده. تبقوا عبيد اهوائكم وشهواتكم ما تعرفش تعمل اي حاجة عدلة. حياتك هتتدمر اصلا
  -
    
      00:12:33
    
  



  طيب نرجع تاني يبقى احنا قلنا الرجولة بصورة اساسية هي متعلقة بانسان الايه؟ الايمان. الايمان. ولزلك ممكن تلاقي واحد سفيف كده جسمه على قده صغنون خالص بس واد ايه راجل
  -
    
      00:12:52
    
  



  يعني مسلا مسلا انتم عارفين آآ ابو آآ ابو جهل كان جسمه فظيع لدرجة اصلا سيدنا ابن مسعود بعد مين اللي قتل ابو جهل  ايوة. معز ومعاوز دول كان عمرهم قد ايه
  -
    
      00:13:08
    
  



  في سنكم كده  في سنكم لا لا تلتاشرات واربعتاشرات تلتاشرات اربعتاشرات في سنكم كده تخيلوا في سنكم والله كانوا بيتخانقوا على مين ده اه في سنكم كده لأ وهم لأ طالعين هو سيدنا سيدنا آآ عبدالرحمن بن عوف بيحكي بيقول كل واحد فيهم جاي يعمل كده على جنب بيقول له ايه ؟ يقول له يا
  -
    
      00:13:32
    
  



  اين عدو الله ابو جهل مستغرب اصل ده ابو جهل ده الصحابة نفسهم لأ هيعملوا له حساب لما ييجوا يقابلوه مش اي واحد ده مش مش رايح يلعب بلاي ستيشن
  -
    
      00:13:54
    
  



  ده لأ ده موضوع بجد  انه يا عم اين عدو الله يا ابو جهل؟ قال يا ابن اخي وما حاجتك به؟ مش جايب الشكل ده قال سمعت انه يسب رسول الله
  -
    
      00:14:07
    
  



  شفت مقام سيدنا النبي في قلوبهم كان عامل ازاي لو انت فعلا بتحب ابوك اوي وبتحترمه اوي واحد بيشتم ابويا وابوك فعلا حد عزيم كده زي او يعني قريب كده من سيدنا النبي صلى الله عليه وسلم
  -
    
      00:14:27
    
  



  تلاقي حد بيشتمه وانت النهاردة ببساطة ممكن تكون الناس بتسب الله وبتحبهم وبتمشي معه قل له يا اسطى صاحبي الواد مايكل ده انتيم وربنا في صحيح البخاري يقول يسبني ابن ادم واما سبه اياي
  -
    
      00:14:42
    
  



  فان ادعى لي الولد مش انا اللي بقول ده ربنا اللي بيقول كده وتقول لا مش مش مشكلة اصل هو اصل الواد عنده بلايستيشن حلو بنلعب معه اصل مش عارف يبقى عيل واطي ما لوش مبدأ
  -
    
      00:15:02
    
  



  اه والله عيل واطي يبيع اي حاجة عشان خاطر ايه؟ اهوائه وشهواته شف مش بقى يسب رسول الله ده مش يسب الله يسب ايه رسول الله لا مش مستحملة وطالع وحاطط في دماغه انه ينتقم من عدو الله ده
  -
    
      00:15:15
    
  



  ازاي يسب النبي صلى الله عليه وسلم شوفوا شوفوا الشباب شوفوا الرجالة مش انت النهاردة يبقى صاحبك بيهرج معك يقول لك يا ابن كزا وانت تقول له يا ابن كزا
  -
    
      00:15:35
    
  



  روح ياد يا اللي امك مش عارف ايه ولا ولا تمشي مع عيال من النوع ده المهم بعد شوية ده كان سيدنا معاز ييجي بعد كده معوز يقول له نفس الكلام
  -
    
      00:15:48
    
  



  سيدنا عبدالرحمن بن عوف مع اصرارهم ايه شو قل لهم عليه مش في دماغه يعني دول يعني هيعملوا ايه وحرين بقى فهم يعني هم قتلاه هم الاتنين اللي قتلوه فهو بقى على الارض كده
  -
    
      00:16:05
    
  



  مطروح فجاء سيدنا عبدالله بن مسعود معدي فشافه فقال عدو الله ابو جهل لا نجوت ان نجا تعال بقى ده انا ايه فانا مستنيك فعشان يعرف يعمل معه حاجة عمل ايه
  -
    
      00:16:21
    
  



  طلع على صدره يعني طلع قعد على صدره مش يعني جسم سيدنا عبدالله بن مسعود ايه؟ صغير جدا والبتاع ده هضبة ماشي؟ الحوت الازرق مرمي على البتاع ده فطلع على ايه
  -
    
      00:16:43
    
  



  على صدره عشان يعمل ايه؟ عشان يعرف يموته. يعرف يقطع رقبته خلاص وبيجر رقبته بايه؟ بصعوبة لغاية ما يصل متخيلين متخيلين شكل جسم سيدنا ابن مسعود ايه اسمو قليل بس عند ربنا ايه
  -
    
      00:17:00
    
  



  راجل وابو جهل مش راجل عند ربنا. ايوة مرة. ما هي الرجالة دي الرجالة دي الرجولة دي وصف ما لوش علاقة بالجنس فممكن تبقى ست لما حتى يقول لك بص حتى لما اقول لك يقول لك دي ست بميت راجل بناء على ايه
  -
    
      00:17:21
    
  



  على صفاتها صفات رجولة. صفات رجولة المهم يعني الشاهد يا شباب فاحنا اللي بنقوله ببساطة الرجولة مرتبطة ارتباط اساسي بانسان الايه الايمان مش بانسان الايه الابدان. خلاص؟ واحنا عايزين نبقى رجالة عند ربنا. يعني الرجولة لها صفات كتيرة قوي
  -
    
      00:17:40
    
  



  طيب وانا المرة اللي فاتت اتكلمت عن انسان الايمان. ماشي يرحمك الله وقلت ساعتها ان آآ انسان الايمان ده عالم غيب وقلت فهمكم لقضية الغيب دي هيساعدكم كتير جدا على تصور حاجات جاية
  -
    
      00:18:05
    
  



  وده كان سبب الحقيقة اننا نبدأ رحلتنا. نبدأ رحلتنا في ان احنا نكون اهم صفة في الراجل انه مؤمن مؤمن بجد فلزلك كل اللي احنا عمالين نحكي فيه واللي ختمنا بيه المحاضرة اللي فاتت
  -
    
      00:18:21
    
  



  هو الهدف منه بصورة اساسية انك تبقى راجل يا عم انا راجل وستين راجل انا عارف بس احنا عايزين تكتمل رجولتك عايزينك تبقى راجل بجد عند ربنا ماشي؟ طيب والنقطة دي لو فهمناها هتساعدنا قوي. ليه؟ لان انتم ما نتوش كفار يعني اللي هو لسه بتؤمنوا من اول وجديد. لا ده انتم حافظين معلومات كتير
  -
    
      00:18:34
    
  



  فاحنا مش احنا ما بنعلملكوش ما بنعلمكوش الايمان من الاول احنا بنصلح لكم الايمان واضح؟ بننبهكم على المناطق اللي هي مش مزبوطة فمبوزة ايمانكم مش مخليها هو الايمان الذي ايه؟ ينبغي
  -
    
      00:18:59
    
  



  زي قضية الايمان بالغيب دي عشان ما حدش يقعد يخبط لك فيها ولا اقابلك فيها خالص. تمام؟ طيب واتفقنا على ان الغيب ده معي يا عمر؟ عمر محمد مدحت صحيح
  -
    
      00:19:15
    
  



  طيب آآ واتفقنا ان الحاجة الغيب دي هي مش مش موجودة صح؟ هي موجودة ولا مش موجودة؟ مش موجودة. لا الغيب الغيب. موجودة. بس ايه؟ انا قلت مشمش ايوة صح برافو عليكم
  -
    
      00:19:28
    
  



